
       REPUBLIKA E SHQIPËRISË 

     KËSHILLI  I BASHKISË VLORË 

 

 

Nr__________ Prot                                                                               Vlorë,më ____ .____ 2022 

 

Procesverbal 

Nr 9 datë 29.07.2022 

I mbledhjes së këshillit bashkiak, e cila zhvillohet në sallën e mbledhjeve në pallatin e kulturës 

“Labëria” .    (Ora 10 19) 

 

Marrin pjesë : 

1.Asime Feraj    16.Ardian  Skëndaj 

2.Simo Petromilo    17.Liljana Breshani 

3.Jonela Halili    18.Brunilda  Saliaj 

4.Ina Islamaj    19.Teki  Xhemalaj 

5.Ramona Jaho    20.Grigor  Dede 

6.Arben Meksi    21.Sokol  Kushta 

7.Pëllumb  Nezha    22.Fatos Rukaj 

8.Kasëm  Mahmuti    23.Ervis  Moçka 

9.Edlira  Kapllanaj    24.Edison  Kapaj 

10.Sulltana  Bilbilaj    25.Gentian  Hamzaraj 

11.Frosina Qyrdeti    26.Roneda  Muçaj 

12.Bujar Osmanaj    27.Alboren  Aliaj 

13.Adiola  Gjoka    28.Julian  Bleta 

14.Brunilda  Cani    29.Kristaq Meçi 

15.Istref   Dobi 

 

Mungojnë : 

1.Klearda  Rapushi 

2.Migena  Balla 

3.Ervis  Caushaj 

 

                                         Adresa:Sheshi “4 Heronjtë”, www. vlora.gov.al; E-mail: info@vlora.gov.al 

mailto:www.%20vlora.gov.al
mailto:info@vlora.gov.al


4.Briseida  Çakërri 

5.Lindrit  Beqiraj 

6.Klara  Bajaziti 

7.Elona  Toçi 

8.Sulejmën  Bubeqi 

9.Rozina Kormuzi 

10.Andi Resulaj 

11.Besian  Gega 

12.Kreshnik  Tepelena 

13.Mujo  Shakaj 

14.Anisa  Shametaj 

15.Englantina  Imeraj 

16.Paula  Sullaj 

17.Evis  Allushi 

18.Jerina  Dervishaj 

19.Anxhela  Aliraj 

20.Rudi  Pashaj  

       REPUBLIKA E SHQIPËRISË 

     KËSHILLI  I BASHKISË VLORË 

 

 

Nr__________ Prot                                                                               Vlorë,më ____ .____ 2022 

 

Procesverbal 

Nr 9/1 datë 29.07.2022 

 

Znj.Jonela Halili -  Para se të fillojmë me rendin e ditës, po ju njoh me shprehjen e ligjshmërisë, 

ardhur nga prefekti i qarkut Vlorë. Nëpërmjet  kësaj shkrese, ka shprehur ligjshmërinë për 

vendimet e këshillit nr 46,47,48,49, datë 01.07.2022 , pra janë shprehur të ligjshëm. Ndërsa VKB 

nr 50, datë 01.07.2022, për shkak të pikës 2 të këtij vendimi, nuk është  i ligjshëm. Para se, të 

kalojmë në rendin e ditës , në lidhje me  vendimin e kthyer nga prefekti i qarkut , dje, në 

konferencën e kryetarëve , u fut ky projekt vendim.Pra, ky projekt vendim(lexon ) “Për 

miratimin e listës  së familjeve dhe individëve që përfitojnë banesë me kosto të ulët, nëpërmjet 

subvencionit të interesave të kredive nga buxheti i shtetit “. 

Jeni dakort ta fusim në rendin e ditës ? 

Votohet. 

Kundër – 0 vota. 

Abstenim – 0 vota. 

Pro, të gjithë. 

Pra, miratojmë rendin e ditës.  

Rendi i ditës nga 8 pika, në rend dite me 9 pika . 

Votohet. 

Kundër – 0 vota. 

Abstenim – 0 vota. 

Pro, të gjithë. 

Miratohet rendi i ditës. 

Z.Ardian  Skëndaj -  I kemi nis një shkresë administratës  në lidhje me një vendim, në lidhje me 

gjenerimin e zhurmave. Është një VKB , mendoj të bëjmë ca ndryshime , e fusim tek pika “Të 

ndryshme “. 

Znj.Jonela Halili – Kërkon zonja nënkryetare fjalën . Ta miratojmë sipas rregullores, nëqoftëse  

ka lidhje me rendin e ditës , po,  mund ta merrni fjalën. Nëqoftëse  jo,  nuk mund të flisni . Është 

me rregullore. 

Zn.Aulona Veizi/Zv/Kryetare e bashkisë – Ju po miratoni një program dhe, unë për këtë do të 

diskutoj. Ky është vendi ku mund ta them. 

Znj.Jonela Halili – Ka proçedurë. 

Në bazë të  rregullores, fillojmë me pikën 1 të rendit të ditës, me miratimin e projekt vendimit “ 

Për dhënien e ndihmës ekonomike  nga të ardhurat e bashkisë  për muajin  qershor 2022”. Nga 

administrata? 

Znj.Irena Stasa – Si zakonisht , paraqitet kërkesa nga familjet me probleme social ekonomike . 

Janë këto familje në rrang bashkie , 

-Bashkia  Vlorë (qendër) – 27 familje 

-Njësia  Administrative Shushicë – 2 familje 

-Njësia  Administrative Qendër  - 3 familje 

-Njësia Administrative Orikum – 3 familje 

-Njësia Administrative Novoselë – 1 familje , 

Pra, gjithësej 36 familje që përfitojnë ndihmë ekonomike  nga të ardhurat e bashkisë  për muajin 

qershor . 

Të trajtohet    me ndihmë ekonomike, për herë të parë , 1 familje  dhe të dalin nga skema e 

ndihmës  2 familje . 

 

Znj.Jonela Halili – Pyetje, diskutime?  - S’ka. 

E hedhim në votim. 

Kundër – 0 vota. 

Abstenim – 0 vota. 

Pro – 29 vota. 

Miratohet . 

Procesverbal 

Nr 9/2  datë 29.07.2022 

 

Znj.Jonela Halili – Kalojmë në pikën 2 të rendit të ditës, në miratimin e projekt vendimit “Për 

dhënien e ndihmës ekonomike nga fondi i kushtëzuar për muajin  qershor 2022”. 

Nga administrata? 

 

Znj.Irena Stasa – Automatikisht , përfitojnë 16 familje që dalin nga sistemi dixhital. 

 

Znj.Jonela Halili – Pyetje, diskutime ?    – Jo. 

Kalojmë në votim. 

Kundër – 0 vota. 

Abstenim – 0 vota. 

Pro – 29 vota. 

 

Miratohet me të gjitha votat  pro. 

Procesverbal 

Nr 9/3  datë 29.07.2022 

 

Znj.Jonela Halili – Kalojmë në pikën 3 të rendit të ditës, në miratimin e projekt vendimit 

” Për miratimin e vlerës financiare  të dëmeve të shkaktuara nga djegia në banesën e zotit Sokol 

Pali në datën 09.05.2022 dhe shpërblimin financiar  nga ana e Bashkisë Vlorë “. 

Relacion nga administrata. E kemi marrë si material. 

Z.Adrian Vreshtazi – Drejtoria e Mbrojtjes Civile, vjen me 2 materiale në këtë mbledhje, janë 

djegie të dy banesave , e zotit Sokl Pali dhe  Eljon Brahimaj . 

Dokumentacioni , proçedura është e qartë. Fillon me kërkesën e qytetarit, llogaritjet nga 

ekspertët e qarkut  me vlerat përkatëse. Kërkojmë miratimin e këtyre projekt vendimeve  që tju 

vijmë në ndihmë  sa  më parë këtyre familjeve. 

Znj.Jonela Halili -  Pyetje, diskutime ? 

-Jo. 

E hedhim në votim. Votohet. 

Kundër – 0 vota. 

Abstenim – 0 vota. 

Pro – 29 vota . 

Miratohet. 

Procesverbal 

Nr 9/4 datë 29.07.2022 

 

Znj.Jonela  Halili – Kalojmë në pikën 4 të rendit të ditës , në miratimin e projekt vendimit “ Për 

miratimin e vlerës financiare  të dëmeve të shkaktuara nga djegia në banesën e zotit  Eljon 

Brahimaj  në datën 08.02.2022 dhe shpërblimin financiar  nga ana e Bashkisë Vlorë “. 

Edhe pika 4 , është nga  Drejtoria e Mbrojtjes Civile . U sqarua nga administrata.  

Pyetje, diskutime ? 

-S’ka. 

Votohet. 

Kundër – 0 vota. 

Abstenim – 0 vota. 

Pro – 29 vota. 

Miratohet . 

Procesverbal 

Nr 9/5 datë 29.07.2022 

 

Znj.Jonela  Halili- Kalojmë në pikën 6 të rendit të ditës, në miratimin e projekt vendimit ,  

“ Për një ndryshim në Vendimin  Nr 16 datë 08.05.2008 të Këshillit të Bashkisë “Miratimi i 

listës  paraprake  të pronave të paluajtëshme publike shtetërore që transferohen në pronësi ose 

përdorim të Bashkisë Vlorë “. 

Një relatim nga administrata. 

Z.Daut Zëraj -  Në listën paraprake të Bashkisë Vlorë , është përfshirë  dhe sipërfaqja e Tregut të 

Çoles. AKKP , u ka kthyer pronën pronarëve. Ata janë pronarë dhe për të zgjidhur marrëdhënien 

e tyre , mos  të jenë në marrëdhënie  me bashkinë , por me tregëtarët e truallit . Në një vendim të 

këshillit të bashkisë të mëparshëm , është dhënë një i tillë. Për bashkinë  është  një konfirmim, 

thjesht që, nuk është prona e saj . Nëqoftëse, do të duhet më vonë , nuk e di , por  për ndonjë 

shpronësim . 

Z.Ervis Moçka – Tjetërsim prone ? 

Z.Daut Zëraj -  Jo. S’po shesim , as japim në përdorim. Nuk merret vendim  për tjetërsim prone. 

Znj.Jonela Halili – Meqenëse, jemi tek kjo pikë, në mbledhjen e radhës,  do të doja nga 

administrata , a ka filluar inventari i pronave të bashkisë ? Të na vijë. 

Në lidhje me projekt vendimin. 

Z.Daut Zëraj – Ne thjesht  zgjidhim marrëveshjen . I bie që ne ta marrim  me qira , por ne s’kemi 

interes . Pra, pronarët  most a kenë marrëdhënien me bashkinë , por me tregëtarët . 

Znj.Jonela Halili – Faleminderit. E hedhim   në votim. 

Pro – 29 vota. 

Kundër – 0 vota. 

Abstenim – 0 vota . 

Miratohet . 

Znj.Jonela Halili – Kalojmë në pikën 7 të rendit të ditës, në miratimin e projekt  vendimit “Për  

miratimin e  projekt  propozimit termo-hidroizolimi i soletës  së  shkollës 9-vjeçare         

“15 Tetori “, mbështetur nga Shoqata për Autonomi  Vendore në Shqipëri . 

Nga administrata? 

Znj.Aulona Veizi – Është  donator gjerman. Është një program ku do garojnë 61 bashki. Ata 

japin 50 mijë Euro , për ndonjë rikonstruksion kopshti, shkolle. Ne kemi menduar shkollën “15 

Tetori “ , që është në një zonë, jo qendër e qytetit, fëmijë rom  dhe me probleme social 

ekonimike , kushte këto të donatorit. Prandaj e kalojmë për miratim. Do tju isha mirënjohëse  

Z.Teki Xhemalaj – Pse duhet ta kalojmë në këshill.. 

Znj.Aulona Veizi – Ata janë donator dhe në parim kërkojnë  të miratohet në këshillin bashkiak. 

Ata japin 50 mijë Euro dhe 10% i bashkisë. 

Znj.Jonela Halili – Faleminderit. E hedhim në votim . 

Pro – 29 vota. 

Kundër – 0 vota. 

Abstenim – 0 vota. 

Miratohet. 

Znj.Jonela Halili -  Kalojmë në pikën 8 të rendit të ditës, në projekt vendimin shtesë ,  “Për 

miratimin e listës  së familjeve dhe individëve që përfitojnë banesë me kosto të ulët, nëpërmjet 

subvencionit të interesave të kredive nga buxheti i shtetit “. 

Kush do të relatojë nga administrata? 

Znj.Drita Mustafai – Siç u bë e ditur dhe në fillim të mbledhjes , në lidhje me këtë projekt 

vendim, ardhur nga prefekti i qarkut, jo i ligjshëm, ku  në relacionin bashkëlidhur shpjegon  se, 

arsyet  , bazuar në  VKM nr 453/2019  janë që familjet duhet të plotësojnë kushtet: të ardhurat  të 

jenë brenda kufijve  dhe mos  të kenë pronë. 

Pikërisht , kalimi i kufirit të të ardhurave  përbën kriterin skualifikues nga prefekti i qarkut , nuk 

erdhi i ligjshëm , kjo ishte dhe arsyeja.  Sot , sjellim këtë projekt vendim  me listën , me  67 

aplikantë , familje  që, nuk disponojnë pronë dhe brenda kufirit të të ardhurave . 

Z.Ervis Moçka – Kur një vendim i këshillit , nuk vjen i ligjshëm nga prefekti, nuk na vjen mirë.  

Nëqoftëse, ju kujtohet , diskutova  në mbledhje që kishit ndryshim midis relacionit dhe projekt 

vendimit , pra, ku pika 1 ishte e bazuar në ligj, kurse pikën 2 ja lini këshillit . Prandaj, 

administrata, të jetë më e vëmendëshme kur sjell projekt vendime.  

Z.Kasëm Mahmuti -  U mblodhëm dje në komisionin e strehimit , jemi striktë. Na erdhi materiali 

me e-mail, dhe lista është me 67 aplikues . Vetëm , listat  të jenë të sigluara, të kenë firmë  ose 

vulë. E kam kërkuar, kini kujdes. Kërkesë , vërrejtje kjo. 

Jemi dakort.Lista ka 67  apikantë, do të  ketë miratim patjetër.  

Znj.Jonela Halili -  Votohet. 

Kundër – 0 vota. 

Abstenim – 0 vota. 

Pro – 29 vota . 

Miratohet.  

Znj.Jonela Halili – Rikthehemi tek pika 5 e rendit të ditës, në miratimin e projekt vendimit  

 “ Për  miratimin e programit buxhetor afatmesëm  përfundimtar  2023 -  2025”. 

Nga administrata? 

Z.Daut Zëraj -  Proçedurat për përgatitjen e Programin Buxhetor Afatmesëm njihet nga këshilli . 

Në muajin dhjetor të vitit të kaluar u miratua kalendari , dhe më vonë  me vendim të këshillit 

bashkiak në muajin mars u miratuan tavanet. Në bazë të Udhëzimit Nr 23 /2018 , proçedurat janë 

standarte  për parashikim e afateve të buxhetit afatmesëm . Ju e keni  materialin. Janë miratuar 

tavanet përgatitorë  dhe program në datën 01.06.2022 i është dërguar Ministrisë së Financave. 

Përgjigja  erdhi pak me vonesë dhe kjo është arsyeja që ne e sjellim sot këtë program buxhetor. 

Afatmesëm.  

Në këtë program jemi munduar të përqëndrohemi  tek tavanet e miratuar në muajin mars, në 

fondin e buxhetit  të shtetit dhe të ardhurave. Të ardhurat janë në rritje. 

Bëhet fjalë për buxhetin  për vitet 2023 – 2025 . 

Parashikimi i të ardhurave është bërë  bazuar në vitin 2022 dhe 2022, nuk janë 

realizuar.Meqenëse, ato s’janë realizuar  100% në vitet e mëparëshme , kemi rruajtur të njëjtin 

nivel të të ardhurave, sigurimeve shoqërore dhe shpenzimeve, ruajnë pak a shumë këtë nivel. 

 Prioritetet që do të realizohen në vitet 2023 – 2025 . Miratimi  nga ky këshill, është Faza Ie 

Programit Buxhetor Afatmesëm. Miratimi përfundimtar në muajin nëntor 2022. Paralelisht do të 

ecim me buxhetin e  vitit të ardhshëm. 

Gjatë muajit tetor do të bëhen konsultat me Ministrinë e Financës, më vonë dëgjesat publike  dhe 

të gjitha do të reflektohen në programin përfundimtar. Të gjitha ndryshimet që u reflektuan  dje 

në mbledhjet e komisioneve , do ti kemi parasysh . Duam që të miratohet nga ana juaj ky PBA 

dhe ndryshimet  do reflektohen në vijim. 

Znj.Asime Feraj -  E kam parë materialin  dhe, më vjen mirë  që shifrat janë në rritje. 

 Në faqet  numër  10 dhe 13 , bëhen të pamundura në lexim dhe, kjo  ndikon në perceptimin tonë. 

Në aspektin analitik, çdo program pasqyrohet  në instrument. Ne kemi disa element  të këtij 

instrumenti, produktin. Do të kisha disa vërrejtje. 

-Sasia e vlerës monetare. Kjo kosto , për vitet  në vazhdim , si ka ardhur ? 

-Njësia matëse, si është përllogaritur dhe sasia? 

-Shërbimet publike vendore . Produkti i shërbimit publik ? 

-Sinjalistika ? 

-Rrugët, ndriçimi… pra të ishin të llogaritura më vete, për të qenë më  të qartë. 

-Produkt tjetër, punonjësi. 

-Blerja e materialeve  për ndërmarrjen, Çfarë ka dhe çfarë do të blihet ? 

-Për shërbimet kulturore , nuk shikoj asnjë gjë , për zërin “Bibliotekë “ 

-Programi i trashëgimisë kulturore. 

-Punonjësi i Qendrës kulturore …Produkti do të ishte  për aktivitete  dhe, jo për numrin e 

punonjësve . 

Shpenzimet të  ishin të detajuara. 

-PBA bëhet dhe me dëgjesë publike . Bëhet nga drejtoritë e bashkisë. 

-Kemi rehabilitim rrugësh…,por ne kemi rrugë  pa vënë  dorë akoma . Kur do tu vijë radha 

këtyre rrugëve ? 

Znj.Jonela Halili – Nga administrata? 

Z.Grigor Dede – Në lidhje me materialin , do të  theksoja  për një gabim në faqen nr 17, ulje e 

pagave dhe rritje sigurimeve shoqërore. Vonesa  e PBA për shkak të problematikave . 

-Doja të  thosha në lidhje me zërin trashëgimi me destinacion dhe pa destinacion. 

Qyteti nuk është në gjendje të mirë  pra, një pjesë  e këtij  fondi  të kalojë për pastrimin, pra  nga  

zëri  padestinacion dhe për shërbime të tjera. 

Z.Kasëm Mahmuti -  Në emër të komisionit të  shërbimeve dhe strehimit, e diskutuam dhe ne në 

mbledhje  programin buxhetor afatmesëm.  

1.E para , ka një lapsus  në faqen numër 17 , pra ka ulje të  pagave dhe rritje të sigurimeve 

shoqërore. U diskutua dje, do korrigjohet. 

2.Një  fakt pozitiv, rritja e shpenzimeve në mirëmbajtjjen e kanaleve të kullimit. Është gjë e mirë  

por, ka një vëmendje  për të shtuar investimet  në këtë infrastrukturë . Në buxhet, ky zë , lë 

shumë për të dëshiruar. Fakti që nuk arkëtohen tarifat, dihet që atje abuzohet. Pra, impenjimi i 

këshillit, nuk do të mungojë. Fakti tregon që, diçka mungon, nuk funksionon. 

3.Rritja e subvencionit  për ujësjellësin. Ujësjellësi është në gjendjen më të keqe të tij. Është keq 

administruar në dekada .  Por, duke rritur subvencionin , nuk është e drejtë.Të largojë ujësjellësi 

nga puna  ata që përdorin vetëm  bankomatin.  Por, të rritësh subvencionin, nuk është e 

pranueshme. Kjo kërkon një analizë. Subvencioni  duhet të jetë në ulje, jo në rritje. 

4.Rritja e investimeve  në arsimin bazë dhe atë parashkollor . Jam optimist, më vjen mirë. Të 

shtosh projektet për shkollat, por most ë synojmë vetëm tek të rejat, por duhet edhe  të  

mirëmbahen ato që kemi . 

Këto kisha , fola dhe në emër të komisionit . Ramë dakort me administratën e bashkisë, të 

reflektohen. 

Znj.Liljana Breshani – Kisha një pyetje. Tek investimet publike të vitit 2021-2022, shoh … 

Nr 1..ndërtimi i sallës së këshillit . Nuk e di  por, do të kemi fatin të ulemi ne në këtë sallë? 

Doja një relacion, ku jemi me rikonstruksionin e  sallës. 

-Buxheti për mirëmbajtjen , trajtimin e qenëve të rrugës, nga drejtoria e veterinarisë . Çfarë po 

bëhet me monitorimin e tyre, janë shtuar shumë. Janë të pavaksinuar. Katastrofë për shëndetin 

dhe mjedisin, duke shtuar dhe problemin e mbetjeve. Dua relacion nga bashkia  për kafshët 

endacake dhe ato shtëpiake . 

Z.Sokol Kushta -  Tek tabela e sportit dhe argëtimit , (lexon…fushë ..,terren golfi …) 

Meqenëse jemi pjesë e sportit , dua më konkretisht ku do venë këto fonde. Unë nuk di që ka 

fusha golfi. 

-Lekët, fondet, të shkojnë atje ku duhet , të jenë më specifike. 

Znj.Liljana Breshani – Drejtojtoria e Aseteve.Përse nuk funksionon thertorja . Janë 2 vjet  të 

mbyllura . Therren në pika të vogla. Përse, nuk funksionon kjo thertore. 

Z.Teki Xhemalaj – Kemi diskutuar për ekipin e futbollit të Orikumit , është i vetmi që, nuk 

financohet nga bashkia. Dua të them, këto janë lekë të shkuara dëm. Duhet të kemi parasysh që, 

këto fonde të shkojnë  për edukimin e brezit të ri . Njësia Administrative Orikum, ka shumë  

biznese që paguajnë  taksat në Bashkinë Vlorë dhe zyrën qëndrore të Tatim Taksave . Këtë sasi 

që paguan njësia Orikum, atëherë them, çfarë i kthehet këtij komuniteti. Ishte dhe një grup 

vajzash  sportistesh këtu .. 

Z.Ardian Skëndaj -  Projekt vendimi , për disa ndryshime në buxhet  dhe ato që kishte  

nënkryetarja për 110 vjetorin e Pavarësisë ….kjo është në protokoll të qeverisë. Materiali ishte 

me shumë pika të sakta dhe të pasakta. 

U  hoq pika për sportin  dhe kanë të drejtë, ishte rikonstruksion i palestrës. Prioriteti ynë nuk janë 

aktivitetet , koncertet…Duhet të  na i jepni të detajuara. Ka shumë prioritete . Nuk është 

shqetësim  mungesa e aktiviteteve …Me të drejtë kërkohet palestra e sportit . Prioritet është 

pastrimi. 

-Përsa i përket sipërfaqes së llogaritur nën ujë  , është 3554 ha. 

-Sipërfaqja për ujitje 1160 ha , për vitin 2021. 

Ndërsa për vitin 2022 , sipërfaqja e llogaritur nën  ujë rritet , në 10.540 ha dhe zvogëlohet 

sipërfaqja e ujitjes  në 750  ha. 

Sa lekë mblidhen nga këto ? 

Për mendimin tim , këto shkojnë në xhepat e dikujt . Ky është problem i fshatarëve . 

Znj.Aulona Veizi -  Mos e keqtrajtoni, mos e deformoni , ai është 110 vjetori i Pavarësisë. 

Z.Ardian Skëndaj -  Pse nuk përmirësohen gjërat, mungesat e tjera … Për të gjithë nuk  është 

shqetësimi i koncerteve. Na jepni projektet, preventivat. 

Znj.Aulona Veizi -  Do ju japim relacion, do ta verifikojmë. 

Z.Ardian Skëndaj -  Sillni në rregull, ato pika  që meritojnë të kalojnë  dhe bëjmë mbledhje 

jashtë radhe. 

Znj.Jonela Halili – Ju kujtoj  këshilltarë, jemi në  miratimin e programit buxhetor afatmesëm. 

Z.Daut Zëraj -  Faleminderit që i kanë parë dhe janë me vend pyetjet e tyre. U konsultuam dhe 

dje. Në lidhje me pyetjet e zonjës Feraj, kur të përgatitet  programi  buxhetor përfundimtar , do të 

pasqyrohen të gjitha . 

Për lapsusin e zotit Kasëm dhe zotit Grigor , ishte i drejtë. E pamë. 

Për subvencionin e ujësjellësit , vitin e kaluar , ky këshill,  miratoi një vlerë  prej 25 miljonë 

lekësh. Ne do të vazhdojmë konsultat,do përgatisim buxhetin e vitit 2023. E shohim, e heqim. Të 

gjitha gjejnë justifikim. 

-Përsa i përket pyetjes së zotit Kushta , fondet për sportet  janë të destinuara ..,fusha golfi , janë 

standart , por nuk investohet kur s’ka. 

-Në vitin 2022 , është miratuar fond nga ky këshill edhe për sportet. Këtu në lidhje me  pyetjen e 

zotit  Teki , do të  bëhen dëgjesa  me publikun  apo dhe me këshillin dhe, do vendoset në  

buxhetin përfundimtar . Fondet për pastrimin nuk kanë munguar. 

Vetëm në vitin 2021 - 57 miljonë  më pak , për likujdim. Nuk di nëse lashë gjë pa thënë. 

Z.Ardian Skëndaj -  Është konstatim i të gjithëve pastrimi. Duhet punuar shumë. Çfarë do bëhet, 

nuk kursejmë për pastrimin. 

Z.Daut Zëraj -  Fakti që nuk është bërë pastrimi , është pasqyruar. Si ka marrë faturat si i ka 

paraqitur. Me pastrimin merret DIIP, është dhe supervizorja e pastrimit. Ushtrimi i presionit nga 

administrate për pastrimin do të vazhdojë. 

Z.Ardian Skëndaj – Ai projekt vendim që nuk u fut në rendin e ditës , ato investimet e vogla, na i 

sillni , ndërsa për koncertet , të vijnë preventivat. 

Znj.Jonela Halili -  Gjej me vend një fakt administrativ. Dokumentat përkatëse duhet të vijnë të 

nënshkruara nga drejtorët . 

Znj.Sulltana Bilbilaj – Rikonstruksioni i shkollave “Lef Sallata”, “15 Tetori “,…I kemi miratuar 

në buxhet. Çfarë është bërë , në çfarë  stadi janë ? 

Z.Daut Zëraj -  I kemi si prioritet , qoftë në  buxhetin afatmesëm apo atë përfundimtar.I kalojmë 

në këshill, nëqoftëse, do të kemi mundësi do bëhen, prandaj vihen në prioritete . Duhet buxhet 

shumë i madh. Diskutime të tilla do të bëhen, ne planifikojmë , pastaj varet realizimi. 

Znj.Sulltana Bilbilaj – Kur si bëni dot , përse i vini në prioritete. 

Znj.Brunilda Saliaj – Pyetja ime lidhet me investimet nga Bashkia Vlorë për vitin 2022. Pika 8 – 

blerje, pajisje matëse ….(lexon). Për çfarë i duhen policisë bashkiake , çfarë bën ? Pse most ë 

shkojë ky fond për shkolla, kopshte , palestra.  

Z.Daut Zëraj – Bëhet fjalë për një peshore për mjetet e rënda dhe mbetjet. 

 Është e domosdoshme, të shuajmë konfliktin me qytetarët. 

Znj.Jonela Halili – Ka ndonjë pyetje, diskutim ? 

-Jo. 

E hedhim në votim . 

Pro – 26 vota. 

Kundër – 0 vota. 

Abstenim – 0. 

 

Qëndrimi juaj është i domosdoshëm  zotërinj këshilltarë. 

( S’marrin pjesë në votim  z.Arben Meksi ; z.Gntian Hamzaraj; z.Alboren Aliaj) 

 

Votohet. 

Pro – 26 vota. 

Kundër – 0 vota. 

Abstenim – 0 vota.  

 

Miratohet. 

___________________________________    __________________________________ 

       REPUBLIKA E SHQIPËRISË 

     KËSHILLI  I BASHKISË VLORË 

 

Nr__________ Prot                                                                               Vlorë,më ____ .____ 2022 

 

Procesverbal 

Nr 9/9 datë 29.07.2022 

 

Pika “Të ndryshme “. 

Z.Ardian Skëndaj -  Në lidhje me vendimin për gjenerimin e zhurmave. Propozoj të ndryshojë 

pika 2  e VKB Nr 74 datë 17.07.2018, ku saktësohet sipas zonave  orari i gjenerimit të zhurmave 

dhe, kryesisht për vijën bregdetare  ditën e shtunë,  e diel ora 19.00÷24.00. (lexon projekt 

vendimin ) 

-Zona e Pyllit të Sodës-Nartë , Zvërnec  orar i pakufizuar… Ku bazuar dhe në  VKM 578/2010 , 

i propozoj këshillit, është kjo kërkesë  e shoqërive, i Prefektit , bazuar dhe në shkresën e kryetarit 

të bashkisë , propozoj ta kalojmë këtë vendim me këto ndryshime .  

Znj.Sonela Haxhiraj – Për shkaktë disa saktësimeve, u la, të lihet në fuqi VKB Nr 74 datë 

17.07.2018  dhe të ndryshohet vetëm  pika 2 e këtij vendimi.(Lexon … Lungomare ..Postoblloku 

…nga dita e hënë deri në  ditën e premte  ora 19.00÷23.00..,) 

-Nga Pylli i Sodës,  Nartë …. , orar i pakufizuar. 

Znj.Jonela  Halili – Do  doja  të zbardhej,  projekt vendimi  dhe relacioni të dorëzohen pranë 

sekretariatit. 

Kalojmë në votim . 

Kundër – 0 vota. 

Abstenim – 0 vota. 

Pro – 26 vota. 

Miratohet .  

Z.Shpëtim Abedini/Trainier i ekipit të volejbollit për femra -  Jemi këtu në lidhje me buxhetin, 

për resaturimin e palestrës së volejbollit. Të mos vihet pak  dorë për këtë sport, për këto goca? 

Ku do të stërviten ? 

Znj.Jonela Halili -  Shprehim angazhimin maksimal  si këshill për sportin dhe për këtë kërkesë. 

Do mbetemi në komunikim. 

Z.Teki Xhemalaj –Sa vjet ke që punon ? Sa dorë është vënë ? 

Z.Shpëtim Abedini – Asgjë. Stërviten shumë , por shikoni palestrën . 

Z.Sokol Kushta - Keni marrë kupën e bashkisë, fole me kryetarin ? 

Z.Shpëtim Abedini – Po. Për sa ka mundësi kryetari, dihet  … 

Z.Sokol  Kushta –Ka dhe shumë ekipe të tjera. Pra, duhet bërë diçka e përgjithëshme. 

Znj.Jonela  Halili – Komunikimi të jetë i vazhdueshëm me këshillin dhe administratën. Ti japim 

kohën e duhur çdo proçedurë 

Znj.Edlira Kapllanaj -  E mbështes  zotin trainier . Punon shumë  jo vetëm për sportin por, ato 

janë shumë mirë dhe me mësime. Ne mendojmë që me një vendim të këshillit  bashkiak, të 

shkojnë në një shkollë komunitare. Ka plot shkolla që kanë palestra. Këshilli i bashkisë mund ti 

dërgojë një shkresë ZAV. 

Znj.Jonela Halili -  Do jemi në komunikim. Nëse s’ka pyetje apo diskutime ? 

Z.Grigor Dede -  Në vijim të shqetësimit që ngrita  më parë , në lidhje me zërin të destinuara dhe 

të padestinuara , në lidhje me zjarrëfikësen. Aty  ka fond. Me një fond të vogël qoftë  qoftë për 

veshjet .. 

-Një fond  ti kalojë pastrimit. Pra, duhen marrë masa. Jemi në sezon turistik. 

-Në fund të muajit shtator të kemi një informacion , sa përqind  plazh publik dhe sa përqind 

plazh privat kemi . 

-Në lidhje me  hapsirat publike . relacion në muajin shtator për pastrimin . Çfarë ka bërë firma 

dhe çfarë ka bërë bashkia. 

Z.Alboren Aliaj – Në lidhje me zënien e hapsirave publike. Në lungomare zënë hapsirat me mur 

me tulla. Drejtori i policisë bashkiake mungon . Ska cep të lungomares që  nuk është zënë. 

Duhen marrë masa. 

Znj.Asime Feraj -  Të përsëris shqetësimin  për koshat e vegjël në lungomare. Vendosja e këtyre 

koshave, është shumë e domosdoshme. 

-Plazhi i ri, nuk është punuar, nuk është pastruar. 

Z.Kasëm Mahmuti – Thjesht për të rikujtuar .Ngremë probleme , informacionet nuk vijnë . Jo më 

kot kam bërë kërkesa me afat . 

-Puna e mjeteve  të ndërtimit , për lëvizjen e tyre. 

-Po vjen  muaji gusht , shumë problem zjarret . Nuk ka ardhur gjë , asnjë informacion. Flasim 

dhe nuk vjen asnjë info.Flasim kot dhe administrata nuk merr përgjegjësi, të japë zgjidhje. 

Flasim por s’marrim përgjigje. Është për të drejtuar bashkinë , jo për imazh. 

Z.Ardian Skëndaj – Zonja nënkryetare.Keni përgjigje për pjesëmarrjene administratës . Ku janë ? 

Znj.Aulona Veizi -  Këtu janë . Pikërisht në lidhje me pikën për zjarrëfikësen  doja të flisja  dhe, 

s’më latë. 

Z.Ardian Skëndaj – Sillini pikat në rregull. 

Znj.Aulona Veizi -  Nuk është futur  në rend dite. 

Z.Ardian Skëndaj – Unë jam për prioritetet që shqetësojnë qytetin. 

Znj.Jonela Halili -  Të qartësojmë diçka në lidhje me projekt vendimin “Për një ndryshim në 

VKB Nr  84 datë16.12.2021…(lexon)..” 

Në rendin e ditës , futen materialet nga kryesia e këshillit të bashkisë dhe ky projekt vendim ishte 

i parregullt. 

Duhej të ishte me detajime, pasqyrat për çdo zë. 

Z.Daut Zëraj -  Ta ketë të qartë këshilli . Ishin 10 pika. Të mos i hiqnit të gjitha. 

Znj.Jonela Halili -  Nuk ishin të gjithë zërat. 

Z.Daut Zëraj -  Aktet janë në kundërshtim… 

Znj.Jonela Halili – Preventiva, të sqaruara  për çdo pikë në buxhet. 

Znj.Brunilda Saliaj – Problematikë e përsëritur. Në rrugën “Kosova “, zënie të hapësirës së lirë. 

Z.Ardian Skëndaj -  Kemi zënie të hapsirës së lirë. S’ka hapsirë të lirë.  Do reduktosh  sipërfaqe 

të hapsirës së lirë .S’kanë ku kalojnë qytetarët. 

Znj.Anjeza Shiko –Bazuar në vendimin e këshillit bashkiak”Për miratimin e taksave dhe tarifave  

dhe vendimin këshillit bashkiak “Për buxhetin e Bashkisë Vlorë, për vitin 2022 “….Të gjitha 

plotësohen me aktet ligjore të vendosura nga ju . Kjo është për makinat që parkojnë  dhe ai , ruan 

hapsirën prej 2,5m. Policia bashkiake  të shkojë ti kontrollojë , ti gjobisë. 

Z.Ardian Skëndaj -  Duhet të shihet dhe xhirua . Pse e do  atë sipërfaqe ? 

Znj.Anjeza Shiko -  Nuk bëhet nga ne . Të ndahen përgjegjësitë. Është ruajtur distance. Dhe 

informacion do të sjellim mbas datës 20 gusht . Presim dhe pagesën deri në 20 gusht. Do sjellim 

informacion. 

Z.Ardian Skëndaj – Zgjidhja ? 

Znj.Anjeza Shiko - Hapsirën që paguan, do ta marri ai- 2,5m. Është detyrim në akt-marrëveshje . 

Z.Ardian Skëndaj – Kur ai e keqpërdor , hiqja. 

Znj.Jonela Halili – Drejtoria e të ardhurave, nuk ka të drejtë të kontrollojë . Çfarë zgjidhje ka. Ka 

nevojë për vendimmarrje nga këshilli? 

Znj.Anjeza Shiko – Secili  kopmetencat e veta. 

Z.Ardian Skëndaj -  Ku i keni drejtorët ? 

Znj.Aulona Veizi – Të gjithë drejtorët i ke këtu. Vetëm policia bashkiake, mungon. 

Znj.Jonela Halili – Le të reflektojmë . Nëse kemi emra konkretë do ti sjellim. 

Z.Ervis Moçka -  Diskutimet qëndrojnë të gjitha . I revoltuar zoti Kasëm. Informacioni që nuk 

vjen ,mbase nuk dimë si  ta kërkojmë…Pra, mendoj  çdo kërkesë, çdo këshilltar  le të mblidhen 

sipas çdo  komisioni. Është kthyer në kakofoni. I përsërim shumë herë të njëjtat pyetje.  

-Për hapsirat publike . O do të merret masë për të gjithë… Pra, s’mund të marrim vendim për 1, 

2..Pra, probleme të mëdha janë  dhe të policisë bashkiake. Është problem pra, në interperlancën 

tjetër  ftojmë policinë bashkiake. Ulemi, kërkesë me shkrim, thirrje në interperlancë  , pse nuk 

funksionon. Pra, nëqoftëse kemi bërë 10 mbledhje , flasim gjithmonë, vetëm evidentojmë. 

  

                                         Adresa:Sheshi “4 Heronjtë”, www. vlora.gov.al; E-mail: info@vlora.gov.al 

mailto:www.%20vlora.gov.al
mailto:info@vlora.gov.al


Pra, duhet të  marrim , të mbledhim komisionet , interperlanca dhe të gjithë  të vijnë dhe të mbajë 

gjithësecili përgjegjësi. 

Z.Kasëm Mahmuti -  Jam shumë dakort. Ti forcojmë komisionet , të jenë më seriozë.Në rastin 

konkret  janë dy pyetje , pjesë jo e komisionit  tonë. Në momentin që ngrihet një shqetësim , 

drejtuesi duhet të marrë masa. Të më falni që, “ne grijmë” këtu , asnjë reagim, asnjë marrje 

mase. Ka kaq shumë kohë  që nuk duket . Shqetësimet i ngrejmë  për qytetin . Po shkojmë drejt 

fundit të mandatit , të lënë ……. 

Znj.Jonela Halili – Në vazhdimësi mbledhim komisionet , interperlancë, po qe e nevojshme edhe 

kryetarin e bashkisë. Drejtorët të bëjnë punën , nëse se bëjnë punën , të zëvendësohen.  

Znj.Liljana Breshani -  Drejtoresha e aseteve, për thertoren ? 

Znj.Sonela Haxhiraj -  Thertorja e Novoselës  është hedhur 2 herë në tender . S’ka asnjë subject 

të interesuar . 

Znj.Jonela Halili -  Si funksionon? Çfarë zgjidhje ka ? 

Znj.Sonela Haxhiraj -  Do ta hedhim në proçedurë tenderimi, prokurimi. 

Znj.Jonela Halili – Nëqoftëse, nuk bëhet prapë ? 

Znj.Sonela Haxhiraj -  Përsëri me Njësinë e Prokurimeve dhe nëqoftëse, nuk ka asnjë interes, 

nuk di në mund ta përdori bashkia por,  kostua është shumë e lartë. 

Znj.Jonela Halili – Nëqoftëse, s’ka më diskutime , mbledhjen e deklaroj të mbyllur. 

Faleminderit . 

 

 

 

Mbajti Procesverbalin 

Zhaneta Gjika 

